
USAHAWAN MILLENIA 

YB Menteri Pengajian Tinggi 
YB Datuk Seri Dr. Noraini Ahmad 

Assalamualaikum warahmatullahi wabarakatuh dan salam sejahtera. 

Setinggi-t inggi syukur dipanjatkan ke hadrat Allah SWT kerana dengan izin-Nya, 
buku Prof I Alumni Usahawan Millenia Universiti Awam Malaysia 2022 ini berjaya 
dihasilkan dan diterbitkan. Penerbitan buku yang dikendalikan di bawah Majlis 
Alumni Universiti Awam Malaysia ini adalah terjemahan rasa penghargaan 
kepada semua Alumni yang menceburi bidang keusahawanan atau lebih dekat 
disebut sebagai usahawan millenia. 

Dalam usaha membangunkan modal insan yang bercirikan keusahawanan, maka 
graduan yang dihasilkan pada hari ini haruslah berfokus kepada graduan berkualiti 
dengan sulaman ciri-ciri yang terserlah dari segi t ingkah laku untuk bertindak dalam 
pelbagai situasi, ke arah kesejahteraan diri, keluarga dan negara. 

Saya percaya, meskipun himpunan kelompok Alumni adalah daripada universiti 
dan kursus yang berbeza, namun dengan usaha dan semangat kesungguhan, kini 
mereka telahpun menceburi bidang perniagaan serta menjadi usahawan millenia 
yang berjaya. 

Tahniah dan terima kasih kepada semua Alumni yang telah berjaya menjadi usahawan 
dan dikenali oleh segenap masyarakat. 

Semoga kejayaan anda akan memberi inspirasi dan penyuntik semangat kepada 
graduan-graduan lain yang ingin melakar kejayaan serta menceburi bidang 
perniagaan dan sekali gus membentuk budaya usahawan yang lebih berkesan dan 
berstruktur dalam kalangan graduan universiti-universiti awam. 

Sekian, terima kasih. 

Sentiasa bersemangat dan tetapkan satu target untuk kita capai. Mulakan dari 
sekecil-kecil target, kemudian dituruti dengan target yang lebih besar. 
Sehubungan dengan itu, bagi mencapai target tersebut, kita mestilah berdisiplin 
dan merancang sesuatu dengan lebih baik supaya segala usaha yang telah dibuat 
dapat dilaksanakan dengan lancar dan teratur. 

